КОМИ РЕСПУБЛИКАСА ТЕХНИЧЕСКÖЙ ДÖЗЬÖР СЛУЖБА ЙЫЛЫСЬ ПОЛОЖЕНИЕ
I. Панас

1. Коми Республикаса техническöй дöзьöр служба (водзö – Служба) лоö Коми Республикаса олöмö пöртысь власьт органöн, коді Коми Республика мутасын ас вынӧн ветлан машинаяс да мукöд сикас техника бöрся видзöдан юкӧнын збыльмӧдӧ канму политика, ладмӧдӧ нормативнӧй инӧда удж, сетӧ канму услугаяс, а сідзжö лоӧ Коми Республикаса олöмö пöртысь власьт уполномочитӧм органöн, коді видзӧдӧ, кыдзи Коми Республика мутасын кутчысьӧны машинаяс да оборудование уджӧдан правилöясӧ, мый  урчитöма стандартъясöн, мукöд нормативнöй документöн да агропромышленнöй комплексса документацияöн.

2.  Служба аслас уджын мыджсьö Россия Федерацияса Оланподув, федеральнöй оланподув оланпасъяс, федеральнöй оланпасъяс, Россия Федерацияса Президентлöн да Россия Федерацияса Веськöдлан котырлöн нормативнöй инöда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн инöда актъяс да Коми Республикаса Веськöдлан котырлöн инöда актъяс, Коми Республикаса  мукöд инöда акт вылӧ, а сідзжö тайö Положение вылö.

3. Служба збыльмӧдö ассьыс уджсö кыдзи веськыда, сідзи и федеральнöй олöмö пöртысь власьт органъяскöд,  Коми Республикаса  канму органъяскöд, меставывса асвеськöдлан органъяскöд, общественнöй ӧтувъяскöд да мукöд организациякöд йитöдын.

Служба пырö Россия Федерацияса канму техдöзьöр органъяслöн системаö.

Службалöн эмӧсь мутас органъяс - инспекцияяс, кодъяс оз лоны юридическöй кывкутысьясöн, найö збыльмӧдöны (сетöны) Коми Республикаса каръясын да районъясын Службалöн компетенцияö пырысь канму уджъяс (канму услугаяс), содтöдын индöм серти.

4. Служба да сылысь мутас органъяс видзöм вылӧ рӧскодыс могмӧдсьӧ   сьöмӧн Коми Республикаса республиканскöй сьöмкуд тшӧт весьтӧ.

5.  Служба лоö юридическöй кывкутысьöн, сылöн эм Россия Федерациялӧн канму канпаса да роч кыв вылын гижӧм ас нимпаса печать, мукӧд сикас печать, штамп да колана образеца бланок, Россия Федерацияса оланпастэчас серти восьтӧм тшӧтъяс.

6.  Службалöн ин – Сыктывкар, Бабушкин улича, 23 к.

II. Шöр могъяс

7. Служба уджлöн шöр мог - видзӧдны, кыдзи йöзлӧн олӧмлы, дзоньвидзалунлы да эмбурлы, вӧр-ва гӧгӧртаслы лёк суöмысь видзан юкӧнын вӧдитчӧны тракторъясöн, ас вынӧн ветлан да мукöд сикас машинаöн да на дорö прицепъясöн, а агропромышленнöй комплексын – кыдзи кутчысьӧны машина да оборудование уджöдан правилӧясӧ, мый урчитӧма  стандартъясӧн,  мукöд нормативнöй документӧн да документацияӧн.
Вынсьӧдӧма 

Коми Республикаса Веськӧдлан котырлӧн 

2012 во тӧвшӧр тӧлысь 30 лунся 19 №-а шуӧмӧн

